
                                                                            ದಿನಾಂಕಃ 28.08.2025

¥ÀwæPÁ      ಪ್ರಕಟಣೆ  

   ಸಾಥಿ ಅಭಿಯಾನ ಕುರಿತು

   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,    ನವದೆಹಲಿ ಹಾಗೂ ರಾಜ್ಯ

  ಕಾನೂನು ಸೇವೆಗಳ ಪ್ರಾಧಿಕಾರ,   ಬೆಂಗಳೂರು,       ಇವರ ನಿರ್ದೇಶನದ ಮೇರೆಗೆ

      ಶಿವಮೊಗ್ಗ ಜಿಲ್ಲೆಯಲ್ಲಿನ ಪಾಲನೆ ಮತ್ತು ಸಂರಕ್ಷಣೆ ಬೇಕಾಗಿರುವ ಮಕ್ಕಳಿಗೆ

   ಆಧಾರಕಾರ್ಡ್ ಮಾಡಿಸುವ ಉದ್ದೇಶದಿಂದ "  ಸಾಥಿ ಅಭಿಯಾನ"  ವನ್ನು

ದಿನಾಂಕ 30.05.2025      ಶಿವಮೊಗ್ಗದ ಜಿಲ್ಲಾ ಕಾನೂನು ಸೇವೆಗಳ ಪ್ರಾಧಿಕಾರದ

 ಮೂಲಕ ಹಮ್ಮಿಕೊಂಡಿದ್ದು,      ಸದರಿ ಅಭಿಯಾನಕ್ಕಾಗಿ ತಪಾಸಣೆ ನಡೆಸಲು ಮತ್ತು

      ಸಮನ್ವಯ ಸಾಧಿಸುವ ಉದ್ದೇಶದಿಂದ ಜಿಲ್ಲಾ ಪ್ರಾಧಿಕಾರದಲ್ಲಿ ಒಟ್ಟು 19 ವಿವಿಧ

       ‍ಇಲಾಖೆಗಳ ಜಿಲ್ಲಾ ಮತ್ತು ವಲಯ ಮಟ್ಟದ ಅಧಿಕಾರಿಗಳು ಮತ್ತು ಪ್ಯಾನಲ್

   ವಕೀಲರನ್ನೊಳಗೊಂಡ ಸಾಥಿ ಘಟಕವನ್ನು ರಚಿಸಲಾಗಿತ್ತು. 

   ಸದರಿ ಅಭಿಯಾನದಡಿಯಲ್ಲಿ ಒಟ್ಟು 28   ಮಕ್ಕಳಿಗೆ ಆಧಾರಕಾರ್ಡ್

ಮಾಡಿಸಲಾಗಿದ್ದು,     ಈ ಕೆಳಕಂಡ ಮಾಹಿತಿಯನ್ನು ಒಳಗೊಂಡಿರುತ್ತದೆ. 

ಕ್ರಮ
ಸಂಖ್ಯೆ

 ತಾಲ್ಲೂಕಿನ
 ಹೆಸರು

   ಮಕ್ಕಳನ್ನು ಗುರುತಿಸಿದ ಸಂಸ್ಥೆಯ
 ಹೆಸರು

   ಮಕ್ಕಳ ಸಂಖ್ಯೆ

01

    ಶಿವಮೊಗ್ಗ

  ಜಿಲ್ಲಾ ಕಾನೂನು ಸೇವೆಗಳ
ಪ್ರಾಧಿಕಾರ, ಶಿವಮೊಗ್ಗ.

04

02    ಶಿಶು ಅಭಿವೃದ್ದಿಯೋಜನಾ ಕಛೇರಿ,
ಶಿವಮೊಗ್ಗ.

07

03  ಸರ್ಕಾರಿ ಬಾಲಕಿಯರ
ಬಾಲಮಂದಿರ, ಆಲ್ಕೋಳ,

ಶಿವಮೊಗ್ಗ.

01



04   ಸರ್ಕಾರಿ ಬಾಲಕರ ಬಾಲಮಂದಿರ,
ಆಲ್ಕೋಳ, ಶಿವಮೊಗ್ಗ.

01

05    ಸರ್ಕಾರಿ ವಿಶೇಷ ದತ್ತು ಸಂಸ್ಥೆ,
ಶಿವಮೊಗ್ಗ

11

                               ಒಟ್ಟು 24

06    ಶಿಕಾರಿಪುರ    ಶಿಶು ಅಭಿವೃದ್ದಿಯೋಜನಾ ಕಛೇರಿ,
ಶಿಕಾರಿಪುರ.

04

                                 ಒಟ್ಟು 28

      ಸಾಥಿ ಘಟಕವೂ ಶಿವಮೊಗ್ಗ ಜಿಲ್ಲೆಯ ಎಲ್ಲಾ ತಾಲ್ಲೂಕಿನಲ್ಲಿ ಮಹಿಳಾ

   ಮತ್ತು ಮಕ್ಕಳ ಕಲ್ಯಾಣ ಇಲಾಖೆ,   ಮಕ್ಕಳ ಕಲ್ಯಾಣ ಸಮಿತಿ,   ಜಿಲ್ಲಾ ಮಕ್ಕಳ ರಕ್ಷಣಾ

ಘಟಕ,  ‍ ಪೊಲೀಸ್ ಇಲಾಖೆ,   ಕಂದಾಯ ಇಲಾಖೆ,   ಆರೋಗ್ಯ ಇಲಾಖೆ,  ಕಾರ್ಮಿಕ

ಇಲಾಖೆ,    ಸಾರ್ವಜನಿಕ ಶಿಕ್ಷಣ ಇಲಾಖೆ,   ಸ್ಥಳೀಯ ಸಂಸ್ಥೆಗಳು,  ‍ ಪ್ಯಾನಲ್ ವಕೀಲರು

       ಮತ್ತು ಪ್ರಾಧಿಕಾರದ ಅರೆಕಾಲಿಕ ಸ್ವಯಂ ಸೇವಕರ ಸಂಯೋಜನೆಯಲ್ಲಿ ಸಮೀಕ್ಷೆ

   ಮಾಡಿ ಜಿಲ್ಲೆಯಲ್ಲಿನ ಒಟ್ಟು 28     ಪಾಲನೆ ಮತ್ತು ಪೋಷಣೆ ಅವಶ್ಯಕವಿರುವ ಹಾಗೂ

      ಪೋಷಕರು ಇಲ್ಲದಿರುವ ಮಕ್ಕಳನ್ನು ಗುರುತಿಸಿ ಅವರಿಗೆ ಜಿಲ್ಲಾ ಆಧಾರ್

      ಸಂಯೋಜಕರ ಮೂಲಕ ಆಧಾರ ನೋಂದಣಿ ಮಾಡಿಸಲು ಸಹಕರಿಸಿ ಅಭಿಯಾನವನ್ನು

 ಯಶಸ್ವಿಯಾಗಿ ಪೂರ್ಣಗೊಳಿಸಿರುತ್ತಾರೆ.     ಇದಕ್ಕಾಗಿ ಜಿಲ್ಲಾ ಕಾನೂನು ಸೇವೆಗಳ

     ಪ್ರಾಧಿಕಾರದ ಗೌರವಾನ್ವಿತ ಅಧ್ಯಕ್ಷರು ಹಾಗೂ ಪ್ರಾಧಿಕಾರದ ಸದಸ್ಯ

    ಕಾರ್ಯದರ್ಶಿಗಳು ಸಹಕರಿಸಿದ ಎಲ್ಲಾ ಇಲಾಖೆಯ ಅಧಿಕಾರಿಗಳು,  ‍ಪ್ಯಾನಲ್

      ವಕೀಲರಿಗೂ ಮತ್ತು ಪ್ರಾಧಿಕಾರದ ಅರೆಕಾಲಿಕ ಸ್ವಯಂ ಸೇವಕರಿಗೆ ಧನ್ಯವಾದಗಳನ್ನು

ಸಲ್ಲಿಸಿರುತ್ತಾರೆ. 



  ರಾಷ್ಟ್ರಕ್ಕಾಗಿ ಮಧ್ಯಸ್ಥಿಕೆ  - 90       ದಿನಗಳ ಮಧ್ಯಸ್ಥಿಕೆ ಅಭಿಯಾನ ಕುರಿತು  

   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,    ನವದೆಹಲಿ ಹಾಗೂ ರಾಜ್ಯ

  ಕಾನೂನು ಸೇವೆಗಳ ಪ್ರಾಧಿಕಾರ,     ಬೆಂಗಳೂರು ರವರ ನಿರ್ದೇಶನದಂತೆ ಶಿವಮೊಗ್ಗ

      ಜಿಲ್ಲೆಯಲ್ಲಿನ ಎಲ್ಲಾ ನ್ಯಾಯಾಲಯಗಳಲ್ಲಿ ವಿಚಾರಣೆಗೆ ಬಾಕಿ ಇರುವ ವೈವಾಹಿಕ

 ವಿವಾಹದ ವ್ಯಾಜ್ಯಗಳು,     ಅಪಘಾತಕ್ಕೆ ಸಂಬಂಧಿಸಿದ ಪರಿಹಾರದ ವ್ಯಾಜ್ಯಗಳು,

  ಕೌಟುಂಬಿಕ ದೌರ್ಜನ್ಯ ಪ್ರಕರಣಗಳು,  ‍  ಚೆಕ್ ಅಮಾನ್ಯ ಪ್ರಕರಣಗಳು,  ವಾಣಿಜ್ಯ

 ವಿವಾದದ ದಾವೆಗಳು,      ವೇತನ ಮತ್ತು ಸೇವೆಗೆ ಸಂಬಂಧಿಸಿದ ವ್ಯಾಜ್ಯಗಳು,  ರಾಜಿ

 ‍ ಆಗಬಹುದಾದ ಕ್ರಿಮಿನಲ್ ಪ್ರಕರಣಗಳು,   ಗ್ರಾಹಕರ ವೇದಿಕೆಯ ಪ್ರಕರಣಗಳು, ಸಾಲದ

ಪ್ರಕರಣಗಳು,    ಪಾಲು ವಿಭಾಗದ ದಾವೆಗಳು,    ಸ್ಥಿರಆಸ್ತಿ ಸ್ವಾಧೀನದ ದಾವೆಗಳು,

    ‍   ಭೂಸ್ವಾಧೀನದ ಪ್ರಕರಣಗಳು ಮತ್ತು ಇತರೆ ಸಿವಿಲ್ ಪ್ರಕರಣಗಳ ರಾಜೀ

 ಸಂಧಾನಕ್ಕಾಗಿ 90      ದಿನಗಳ ಮಧ್ಯಸ್ಥಿಕೆ ಅಭಿಯಾನವನ್ನು ದಿನಾಂಕಃ 01.07.2025

 ರಿಂದ 30.09.2025  ರವರೆಗೆ ಹಮ್ಮಿಕೊಳ್ಳಲಾಗಿದೆ. 

     ನ್ಯಾಯಾಲಯಗಳಲ್ಲಿ ಬಾಕಿ ಇರುವ ಪ್ರಕರಣಗಳಲ್ಲಿ ಪಕ್ಷಗಾರರು ರಾಜೀ

       ಸಂಧಾನದ ಮೂಲಕ ತಮ್ಮ ಪ್ರಕರಣಗಳನ್ನು ಶೀಘ್ರವಾಗಿ ಮತ್ತು ತಮಗೆ ಸೂಕ್ತ

    ಎನ್ನಿಸುವ ನ್ಯಾಯಯುತವಾದ ಪರಿಹಾರಗಳನ್ನು ಪಡೆದುಕೊಳ್ಳಲು ಸಂಬಂಧಪಟ್ಟ

     ನ್ಯಾಯಾಲಯಗಳಲ್ಲಿ ಅಂತಹ ಪ್ರಕರಣಗಳನ್ನು ಮಧ್ಯಸ್ಥಿಕೆಗೆ ನೇಮಿಸಲು ತಾವಾಗಲಿ

      ಅಥವಾ ವಕೀಲರ ಮೂಲಕ ಮನವಿ ಮಾಡಿಕೊಂಡು ಅದರಂತೆ ಮಧ್ಯಸ್ಥಿಕೆಗೆ

     ಪ್ರಕರಣವನ್ನು ಸೂಚಿಸಿ ಜಿಲ್ಲಾ ಕಾನೂನು ಸೇವೆಗಳ ಪ್ರಾಧಿಕಾರ,  ಶಿವಮೊಗ್ಗ ಹಾಗೂ

      ಜಿಲ್ಲೆಯ ಎಲ್ಲಾ ತಾಲ್ಲೂಕು ಕಾನೂನು ಸೇವಾ ಸಮಿತಿಯಲ್ಲಿ ಮಧ್ಯಸ್ಥಿಕೆದಾರರಾಗಿ

     ಸೇವೆ ಸಲ್ಲಿಸುತ್ತಿರುವ ನುರಿತ ಹಿರಿಯ ನ್ಯಾಯವಾದಿಗಳ ಸಹಾಯದಿಂದ

  ಪ್ರಕರಣಗಳಲ್ಲಿ ನ್ಯಾಯವನ್ನು ಪಡೆದುಕೊಳ್ಳಬಹುದಾಗಿದೆ.   ಆದ್ದರಿಂದ ಎಲ್ಲಾ

     ಸಾರ್ವಜನಿಕರು ಮತ್ತು ವಕೀಲರು ಈ ಅಭಿಯಾನದ ಸದುಪಯೋಗವನ್ನು



     ಪಡೆದುಕೊಳ್ಳಬೇಕೆಂದು ಪ್ರಾಧಿಕಾರದ ಗೌರವಾನ್ವಿತ ಅಧ್ಯಕ್ಷರು ಹಾಗೂ ಸದಸ್ಯ

  ಕಾರ್ಯದರ್ಶಿಗಳು ಮನವಿಯನ್ನು ಮಾಡಿಕೊಂಡಿದ್ದಾರೆ. 

  ‍ ‍     ಖಾಯಂ ಲೋಕ್ ಅದಾಲತ್ ಜಾಗೃತಿ ಅಭಿಯಾನ ಕುರಿತು

   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,    ನವದೆಹಲಿ ಹಾಗೂ ರಾಜ್ಯ

  ಕಾನೂನು ಸೇವೆಗಳ ಪ್ರಾಧಿಕಾರ,     ಬೆಂಗಳೂರು ರವರ ನಿರ್ದೇಶನದಂತೆ ಶಿವಮೊಗ್ಗ

       ಜಿಲ್ಲಾ ಕಾನೂನು ಸೇವೆಗಳ ಪ್ರಾಧಿಕಾರ ಮತ್ತು ಜಿಲ್ಲೆಯ ಎಲ್ಲಾ ತಾಲ್ಲೂಕು

      ಕಾನೂನು ಸೇವಾ ಸಮಿತಿಗಳ ಮೂಲಕ ಸಾರ್ವಜನಿಕ ಉಪಯುಕ್ತ ಸೇವೆಗಳನ್ನು

 ‍ನೀಡುತ್ತಿರುವ ಬ್ಯಾಂಕ್ಗಳು,   ವಿಮಾ ಕಂಪನಿಗಳು,    ಸ್ಥಳೀಯ ಸಂಸ್ಥೆಗಳು ಹಾಗೂ

      ‍ಗ್ರಾಮ ಪಂಚಾಯಿತಿಗಳ ಅಧಿಕಾರಿಗಳಿಗೆ ಮತ್ತು ಸಾರ್ವಜನಿಕರಲ್ಲಿ ಖಾಯಂ ಲೋಕ್

‍    ಅದಾಲತ್ ಕುರಿತು ಜಾಗೃತಿ ಅಭಿಯಾನವನ್ನು ಹಮ್ಮಿಕೊಳ್ಳಲಾಗಿದೆ. 

        ‍ ‍   ಖಾಯಂ ಲೋಕ್ ಅದಾಲತ್ ಒಂದು ವಿಶೇಷ ನ್ಯಾಯಾಲಯವಾಗಿದ್ದು,

      ಪ್ರಕರಣಗಳ ರಾಜೀ ಸಂಧಾನವೇ ಈ ನ್ಯಾಯಾಲಯದ ಮೊದಲ ಆದ್ಯತೆಯಾಗಿದೆ.

      ಸಾರ್ವಜನಿಕರ ಉಪಯುಕ್ತ ಸೇವೆಗೆ ಸಂಬಂಧಿಸಿದಂತೆ ಇದೊಂದು ವಿಶೇಷ ವೇದಿಕೆ

ಆಗಿದ್ದು,       ಪ್ರಯಾಣಿಕರನ್ನು ಅಥವಾ ಸರಕನ್ನು ಸಾಗಿಸುವ ಭೂ ಸಾರಿಗೆ,  ಜಲಸಾರಿಗೆ,

   ವಾಯು ಸಾರಿಗೆ ಸೇವೆಗಳು,   ಅಂಚೆ ತಂತಿ,   ದೂರವಾಣಿ ಸೇವೆಗಳು,  ‍ವಿದ್ಯುತ್,  ನೀರು

ಸರಬರಾಜು,      ಸಾರ್ವಜನಿಕ ನೈರ್ಮಲ್ಯ ಹಾಗೂ ಚರಂಡಿ ವ್ಯವಸ್ಥೆ,   ವಿಮಾ ಸೇವೆ,

    ಆಸ್ಪತ್ರೆ ಹಾಗೂ ಔಷಧಾಲಯಗಳ ಸೇವೆ,    ‍ ಹಣಕಾಸು ಸಂಸ್ಥೆ ಹಾಗೂ ಬ್ಯಾಂಕ್ ಸೇವೆ

   ಶಿಕ್ಷಣ ಸಂಸ್ಥೆಗಳ ಸಂಬಂಧಪಟ್ಟ ಸೇವೆ,    ‍ ‍ ಗೃಹ ಹಾಗೂ ರಿಯಲ್ ಎಸ್ಟೇಟ್ ಸೇವೆ

      ಒಳಗೊಂಡಂತೆ ಇನ್ನಿತರ ಸಾರ್ವಜನಿಕ ಉಪಯುಕ್ತ ಸೇವೆಗಳ ಪ್ರಕರಣಗಳನ್ನು ಈ

 ನ್ಯಾಯಾಲಯದಲ್ಲಿ ಸಲ್ಲಿಸಬಹುದು.     ಇತರೆ ನ್ಯಾಯಾಲಯಗಳಂತೆ ಇಲ್ಲಿ ಶುಲ್ಕ



     ಕಟ್ಟುವಂತಿಲ್ಲ ಹಾಗೂ ಯಾವುದೇ ಆದಾಯದ ಮಿತಿ ಇರುವುದಿಲ್ಲ.   ಈ ಖಾಯಂ

‍ ‍  ಲೋಕ್ ಆದಾಲತ್ ರಾಜ್ಯದ 6    ಜಿಲ್ಲೆಗಳಲ್ಲಿ ಕಚೇರಿ ಹೊಂದಿದೆ,  ಶಿವಮೊಗ್ಗ

   ಜಿಲ್ಲೆಯು ಮಂಗಳೂರಿನ ವ್ಯಾಪ್ತಿಗೆ ಬರುತ್ತದೆ.

        ವೀರ್ ಪರಿವಾರ ಸಹಾಯತಾ ಯೋಜನಾ ಮೂಲಕ ಮಾಜಿ ಸೈನಿಕರು ಮತ್ತು ಅವರ

        ಕುಟುಂಬ ಸದಸ್ಯರಿಗೆ ಕಾನೂನು ಸಲಹೆ ಮತ್ತು ನೆರವು ನೀಡಲು ಕಾನೂನು ಸಲಹಾ

   ಕೇಂದ್ರವನ್ನು ಸ್ಥಾಪಿಸುವ ಕುರಿತು

   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,    ನವದೆಹಲಿ ಹಾಗೂ ರಾಜ್ಯ

  ಕಾನೂನು ಸೇವೆಗಳ ಪ್ರಾಧಿಕಾರ,      ಬೆಂಗಳೂರು ರವರ ನಿರ್ದೇಶನದಂತೆ ಜಿಲ್ಲಾ ಸೈನಿಕ

 ಬೋರ್ಡ್ ,  ಬಿ. ‍ಹೆಚ್.  ರಸ್ತೆ,    ಶಿವಮೊಗ್ಗ ನಗರದಲ್ಲಿ   ವೀರ್ ಪರಿವಾರ ಸಹಾಯತಾ

       ಯೋಜನಾ ಅಡಿಯಲ್ಲಿ ಮಾಜಿ ಸೈನಿಕರು ಮತ್ತು ಅವರ ಕುಟುಂಬ ಸದಸ್ಯರಿಗೆ

       ಕಾನೂನು ಸಲಹೆ ಮತ್ತು ನೆರವು ನೀಡಲು ಕಾನೂನು ಸಲಹಾ ಕೇಂದ್ರವನ್ನು

    ಸ್ಥಾಪಿಸಲು ಜಿಲ್ಲಾ ಕಾನೂನು ಸೇವೆಗಳ ಪ್ರಾಧಿಕಾರ,  ಶಿವಮೊಗ್ಗದಿಂದ ಕ್ರಮವನ್ನು

ಕೈಗೊಳ್ಳಲಾಗಿದ್ದು,       ಸದರಿ ಕೇಂದ್ರಕ್ಕಾಗಿ ಮಾಜಿ ಸೃೆನಿಕರು ಹಾಗೂ ಪ್ರಸ್ತುತ

   ವಕೀಲರೊಬ್ಬರನ್ನು ನೇಮಿಸಲು ಶಿಫಾರಸ್ಸು ಮಾಡಲಾಗಿದೆ.  ಈ

      ಯೋಜನೆಯಡಿಯಲ್ಲಿ ಮಾಜಿ ಸೈನಿಕರು ಮತ್ತು ಅವರ ಕುಟುಂಬ ಸದಸ್ಯರು

        ಕಾನೂನು ಸಲಹಾ ಕೇಂದ್ರಕ್ಕೆ ಬೇಟಿ ನೀಡಿ ತಮ್ಮ ಕುಂದು ಕೊರತೆಗಳಿಗೆ ಉಚಿತವಾಗಿ

    ಕಾನೂನು ಸಲಹೆಯನ್ನು ಹಾಗೂ ನೆರವನ್ನು ಪಡೆದುಕೊಳ್ಳಬಹುದಾಗಿದೆ. 

        ನಾಲ್ಸಾ ಕಾನೂನು ಉಚಿತ ಸಹಾಯ ವಾಣಿ  15100     ಕುರಿತು  



   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,   ನವದೆಹಲಿಯ ಸೂಚನೆಯಂತೆ

   ಜಿಲ್ಲಾ ಕಾನೂನು ಸೇವೆಗಳ ಪ್ರಾಧಿಕಾರ,     ಶಿವಮೊಗ್ಗ ವತಿಯಿಂದ ಒಬ್ಬ ಮಹಿಳಾ

       ವಕೀಲರು ಹಾಗೂ ಒಬ್ಬ ಪುರುಷ ವಕೀಲರನ್ನು ಉಚಿತ ಸಹಾಯವಾಣಿ ಸಂಖ್ಯೆ

15100          ಗೆ ಬರುವ ಕರೆಗಳನ್ನು ಸ್ವೀಕರಿಸಿ ಸಾರ್ವಜನಿಕರ ಕುಂದು ಕೊರತೆಗೆ ಉಚಿತ

    ಕಾನೂನು ಸಲಹೆ ನೀಡಲು ನೇಮಿಸಲಾಗಿದೆ. 

       ಸಾರ್ವಜನಿಕರು ಸದರಿ ಉಚಿತ ಸಹಾಯವಾಣಿ ಸಂಖ್ಯೆ 15100   ಗೆ ಕರೆ ಮಾಡಿ

      ನ್ಯಾಯಾಲಯದಲ್ಲಿ ವಿಚಾರಣೆಗೆ ಬಾಕಿ ಇರುವ ಪ್ರಕರಣಗಳನ್ನು ಹೊರತು ಪಡಿಸಿ

      ಉಳಿದಂತೆ ತಮಗೆ ಅವಶ್ಯಕವಿರುವ ತುರ್ತು ಕಾನೂನು ಸಲಹೆಯನ್ನು ದೂರವಾಣಿ

  ಕರೆಯಮೂಲಕ ಪಡೆದುಕೊಳ್ಳಬಹುದಾಗಿದೆ. 

 ದಿನಾಂಕಃ  13.09.2025      ರಂದು ಶಿವಮೊಗ್ಗ ಜಿಲ್ಲೆಯ ಎಲ್ಲಾ  

   ‍ ‍ನ್ಯಾಯಾಲಯಗಳಲ್ಲಿ ಹಮ್ಮಿಕೊಳ್ಳಲಾದ ರಾಷ್ಟ್ರೀಯ ಲೋಕ್ ಅದಾಲತ್

 ಕುರಿತು

   ರಾಷ್ಟ್ರೀಯ ಕಾನೂನು ಸೇವೆಗಳ ಪ್ರಾಧಿಕಾರ,    ನವದೆಹಲಿ ಹಾಗೂ ರಾಜ್ಯ

  ಕಾನೂನು ಸೇವೆಗಳ ಪ್ರಾಧಿಕಾರ,     ಬೆಂಗಳೂರು ರವರ ನಿರ್ದೇಶನದಂತೆ ದಿನಾಂಕಃ

13.09.2025      ರಂದು ಶಿವಮೊಗ್ಗ ಜಿಲ್ಲೆಯ ಎಲ್ಲಾ ನ್ಯಾಯಾಲಯಗಳಲ್ಲಿ

       ವಿಚಾರಣೆಗೆ ಬಾಕಿ ಇರುವ ಪ್ರಕರಣಗಳ ಶೀಘ್ರ ವಿಲೇವಾರಿಗೆ ಮತ್ತು ಪಕ್ಷಗಾರರಿಗೆ

      ತ್ವರಿತ ನ್ಯಾಯ ದಾನದ ದೃಷ್ಟಿಯಿಂದ ಈ ವರ್ಷದ 3   ‍ನೇ ರಾಪ್ಟ್ರೀಯ ಲೋಕ್

‍   ಅದಾಲತ್ನ್ನು ಹಮ್ಮಿಕೊಳ್ಳಲಾಗಿದೆ. 

      ಅಂದು ಎಲ್ಲಾ ನ್ಯಾಯಾಲಯಗಳಲ್ಲಿ ವಿಚಾರಣೆಗೆ ಬಾಕಿ ಇರುವ ವೈವಾಹಿಕ

 ವಿವಾಹದ ವ್ಯಾಜ್ಯಗಳು,     ಅಪಘಾತಕ್ಕೆ ಸಂಬಂಧಿಸಿದ ಪರಿಹಾರದ ವ್ಯಾಜ್ಯಗಳು,



  ಕೌಟುಂಬಿಕ ದೌರ್ಜನ್ಯ ಪ್ರಕರಣಗಳು,  ‍  ಚೆಕ್ ಅಮಾನ್ಯ ಪ್ರಕರಣಗಳು,  ವಾಣಿಜ್ಯ

 ವಿವಾದದ ದಾವೆಗಳು,      ವೇತನ ಮತ್ತು ಸೇವೆಗೆ ಸಂಬಂಧಿಸಿದ ವ್ಯಾಜ್ಯಗಳು,  ರಾಜೀ

 ‍ ಆಗಬಹುದಾದ ಕ್ರಿಮಿನಲ್ ಪ್ರಕರಣಗಳು,   ಗ್ರಾಹಕರ ವೇದಿಕೆಯ ಪ್ರಕರಣಗಳು, ಸಾಲದ

ಪ್ರಕರಣಗಳು,    ಪಾಲು ವಿಭಾಗದ ದಾವೆಗಳು,    ಸ್ಥಿರಆಸ್ತಿ ಸ್ವಾಧೀನದ ದಾವೆಗಳು,

    ‍   ಭೂಸ್ವಾಧೀನದ ಪ್ರಕರಣಗಳು ಮತ್ತು ಇತರೆ ಸಿವಿಲ್ ಪ್ರಕರಣಗಳ ರಾಜೀ

     ಸಂಧಾನಕ್ಕಾಗಿ ಉಭಯ ಪಕ್ಷಗಾರರ ಉಪಸ್ಥಿತಿಯಲ್ಲಿ ನ್ಯಾಯಾಧೀಶರು ಮತ್ತು

     ನ್ಯಾಯಿಕೇತರ ಸಂಧಾನಕಾರರು ರಾಜೀ ಸಂಧಾನದ ಪ್ರಕ್ರಿಯೆಯನ್ನು ಕೈಗೊಂಡು

    ಪಕ್ಷಗಾರರು ವಿವಾದವನ್ನು ಇತ್ಯರ್ಥಪಡಿಸಿಕೊಂಡರೇ ಅಂದರಂತೆ ಅಂತಿಮ

      ಆದೇಶವನ್ನು ಅದೇ ದಿನದಂದು ನೀಡುವ ಅವಕಾಶವನ್ನು ಸಾರ್ವಜನಿಕರು ಮತ್ತು

      ಪಕ್ಷಗಾರರು ಸದ್ಬಳಕೆ ಮಾಡಿಕೊಳ್ಳಬೇಕು ಎಂದು ಈ ಮೂಲಕ ಕೋರಲಾಗಿದೆ. 

   ಈ ಮುಂಚೆ ದಿನಾಂಕಃ 12.07.2025     ರಂದು ಕೈಗೊಳ್ಳಲಾದ ಈ ವರ್ಷದ 2 ನೇ

 ‍ ‍    ರಾಪ್ಟ್ರೀಯ ಲೋಕ್ ಅದಾಲತ್ ನಲ್ಲಿ ನ್ಯಾಯಾಲಯದಲ್ಲಿ ವಿಚಾರಣೆಗೆ ಬಾಕಿ

 ಇರುವ 14225      ರಷ್ಟು ಪ್ರಕರಣಗಳು ರಾಜೀ ಸಂಧಾನದ ಮೂಲಕ ಕೊನೆಗೊಂಡಿದ್ದು,

     ಅವುಗಳ ಮೂಲಕ ಪಕ್ಷಗಾರರು ಒಟ್ಟು ರೂ. 30,50,15,387/-  ಮೊತ್ತದ ಪರಿಹಾರ

   ಒಳಗೊಂಡ ವಿವಾದಗಳನ್ನು ರಾಜೀ ಮಾಡಿಕೊಂಡಿರುತ್ತಾರೆ.   ಅದೇ ಸಂದರ್ಭದಲ್ಲಿ

 ಒಟ್ಟು 1,44,825     ವ್ಯಾಜ್ಯ ಪೂರ್ವ ಪ್ರಕರಣಗಳು ಕೊನೆಗೊಂಡಿದ್ದು,  ಅವುಗಳ

   ಮೂಲಕ ಒಟ್ಟು ರೂ.  75,40,80,831/-    ಮೊತ್ತದ ಪರಿಹಾರ ಒಳಗೊಂಡ

  ವಿವಾದಗಳನ್ನು ರಾಜೀ ಮಾಡಿಕೊಂಡಿರುತ್ತಾರೆ. 


